
ЭРҮҮ ШҮҮЛТЭЭС УРЬДЧИЛАН СЭРГИЙЛЭХ АСУУДАЛ ЭРХЭЛСЭН ГИШҮҮНД НЭР ДЭВШИГЧ ЯДАМЖАВ ОВОГТОЙ ЦЭЛМЭНГИЙН ТАЛААРХ ТАЙЛАН

2022.04.08

Хүний эрхийн Үндэсний Комиссын болон эрүү шүүлтээс урьдчилан сэргийлэх асуудал эрхэлсэн гишүүнийг сонгон шалгаруулах журмын 10.5-д заасны дагуу Ажлын хэсэг Эрүү шүүлтээс урьдчилан сэргийлэх асуудал эрхэлсэн гишүүнд нэр дэвшигч Я.Цэлмэнгийн талаар энэхүү тайланг бэлтгэж Улсын Их Хурлын Хууль зүйн байнгын хороонд хүргүүлж байна.

	Д/д
	Шалгуур үзүүлэлт

	Овог, нэр: Ядамжавын Цэлмэн 
Төрсөн он: 1981
Нэр дэвшсэн албан тушаал: Эрүү шүүлтээс урьдчилан сэргийлэх асуудал эрхэлсэн гишүүн 

	Боловсрол: 
1. 2018-2021, Хууль сахиулахын Их сургууль, Ахисан шатны боловсролын сургууль, Хууль сахиулахын их сургуулийн докторын зэргийн сургалтын хөтөлбөр, Хууль зүйн доктор (PhD), 
2. 2017-2018, Дотоод хэргийн Их сургууль, Хууль сахиулах Удирдлагын академи,  Удирдахуйн ухааны магистр, 
3. 2011-2012, Орхон Их сургууль, Хууль эрх зүйн магистр, 
4. 2002-2006, Цагдаагийн академи, Эрх зүйч, 

	Эрх зүйч мэргэжлээр эрхэлсэн ажил

1. 2019.09 сараас одоог хүртэл, Дэд профессор, Дотоод хэргийн Их Сургууль, Цагдаагийн сургууль, Эрүүгийн процессын эрх зүйн тэнхим
2. 2019.07-2020.09, Ахлах багш, Дотоод хэргийн Их Сургууль, Цагдаагийн сургууль, Эрүүгийн процессын эрх зүйн тэнхим
3. 2018.05-2019.07, Ахлах багш, Хууль сахиулахын Их Сургууль, Цагдаагийн сургууль, Эрүүгийн хэрэг хянан шийдвэрлэх эрх зүйн тэнхим
4. 2016.05-2018.05, Ахлах багш, Хууль сахиулахын Их Сургууль, Цагдаагийн сургууль, Мөрдөх албаны тэнхим
5. 2014.10-2016.05, Ахлах багш, Хууль Сахиулахын Их Сургууль, Цагдаагийн сургууль, Мөрдөх ажиллагааны онол, тактикийн тэнхим
6. 2012.05-2014.10, Багш, Дотоод хэргийн Их Сургууль, Цагдаагийн сургууль, Эрүүгийн байцаан шийтгэх эрх зүйн тэнхим
7. 2008.11-2012.05, Мөрдөн байцаагч, Сүхбаатар дүүрэг дэх Цагдаагийн хэлтсийн мөрдөн байцаах 2 дугаар тасаг
8. 2008.07-2008.11, Мөрдөн байцаагч, Завхан аймгийн Тосонцэнгэл сум дахь сум дундын цагдаагийн тасаг
9. 2008.06-2008.07, Мөрдөн байцаагч, Завхан аймгийн Цагдаагийн газар, Мөрдөн байцаах тасаг

	Ёс зүй
· Сахилгын шийтгэлээр ажлаас халагдаж байгаагүй;
· Улс төрийн албан тушаал болон улс төрийн намын удирдах албан тушаал эрхэлж байгаагүй. 

	Хууль зүйн өндөр мэдлэг, чадвар
1. ДХИС-ийн ЦС-ийн Эрүүгийн процессын эрх зүйн тэнхимд 10 дахь жилдээ багшилж байна. Багшлах явцдаа “Эрүүгийн процессын эрх зүй, ерөнхий ба тусгай анги”, “Эрүүгийн процесс дахь хүний эрх”, “Гэмт хэргийн нотолгооны онол”, “Гэмт хэргийн нотолгоо,зүйлчлэлийн онол”, “Криминалистикийн тактик”, “Криминалистикийн арга зүй”, “Эрүүгийн процесс дахь өмгөөлөл”, “Прокурорын хяналт”, “Системийн онол, шинжилгээ” хичээл заадаг. 
2. Мэргэшсэн мөрдөгч, багш, хууль зүйн их дээд сургуульд багшлах эрх болон бусад олон чиглэлээр мэргэшил дээшлүүлсэн.
3. Их сургуулиа төлөөлөн Олон улсын эрдэм шинжилгээний хуралд оролцож, илтгэл хэлэлцүүлж, салбарын тулгамдсан асуудлыг шийдвэрлэхэд судлаачийн зүгээс оролцдог. Тухайлбал Батлан хамгаалахын эрдэм шинжилгээний хүрээлэн, БНХАУ-ын ЭСЯ хамтран зохион байгуулсан “Терроризмын аюултай тэмцэх талаар Монгол-Хятадын хамтын ажиллагаа” сэдэвт эрдэм шинжилгээний өгүүллийн уралдаанд  “БНХАУ дахь терроризмын аюул ба Монгол Улсын аюулгүй байдал, болзошгүй нөлөө, үр дагаврын шинжилгээ” сэдэвт илтгэлээр 3-р байранд шалгарсан. Мөн БНХАУ-ын Бээжин хотод зохиогдсон “Олон Улсын Цагдаагийн 8 дахь форум”-д оролцож, “Collaboration of Mongolia and People’s Republic of China and Critical issues in combating danger of terrorism, against its possible impact and consequences” сэдэвт илтгэлийг хэлэлцүүлж, “The 8th International Policing Forum” эмхэтгэлд хэвлэгдсэн. 
4. ЦЕГ-ын Мөрдөн байцаах албатай хамтран зохион байгуулдаг “Шилдэг мөрдөгч” уралдаант тэмцээний шүүгчээр ажиллаж ирсэн. 
5. Эрүүгийн хэрэг хянан шийдвэрлэх тухай,  Гэрч, хохирогчийг хамгаалах тухай, Гэр бүлийн хүчирхийллээс урьдчилан сэргийлэх тухай, Цагдаагийн албаны тухай хуулиудад санал хүргүүлсэн
6. Эрх зүйн шинэчлэлийн хүрээнд шинээр боловсруулан батлан гаргасан хууль, эрх зүйн актуудыг нийтэд таниулах, сургах чиглэлээр сургагч багшаар ажилласан.
7. Хуульчдад зориулсан давтан болон мэргэшүүлэх сургалтад хичээл заасан
8. Эрүүгийн процесс дахь хүний эрх хичээлийг зааж, хичээлийн хөтөлбөрийг боловсруулахад оролцсон. 
9. УИХ, Ерөнхийлөгчийн сонгуулийн үеэр гэмт хэрэг, зөрчил шалган шийдвэрлэх арга гарын авлага боловсруулж, хот орон нутгийн нийт мөрдөгч нарт хичээл, сургалт орсон. 
10. Сургуулийн шалган нэвтрүүлэх байрны хажууд “Иргэдэд эрх зүйн зөвлөгөө, үйлчилгээ үнэгүй үзүүлэх төв” ажиллуулж, иргэдэд тулгамдаж байгаа эрх зүйн үйлчилгээг бусад багш, сонсогч, оюутнуудын хамт жил бүр өгч ажиллаж байсан.
11. Завхан аймгийн Цагдаагийн газар болон Тосонцэнгэл сумын сум дундын цагдаагийн тасагт мөрдөн байцаагч, 2008-2012 онд Сүхбаатар дүүргийн Цагдаагийн хэлтсийн мөрдөн байцаах  хоёрдугаар тасагт мөрдөн байцаагчаар ажиллаж ирсэн. Цагдаагийн байгууллагад мөрдөн байцаагчаар ажиллах хугацаандаа нийт 440 гомдол мэдээлэл хүлээн авч шалган шийдвэрлэж, 281 эрүүгийн хэрэгт мөрдөн байцаалтын ажиллагаа явуулж, 180 хэргийг яллах дүгнэлт үйлдүүлэх саналтай, 85 хэргийг хэрэгсэхгүй болгох саналтай хуулийн хугацаанд шийдвэрлэж, нийт 104 хэрэг илрүүлснээс тухайн оны 82, өмнөх онуудын 22, онц хүнд 8 хэргийг нөхөн илрүүлж, 7 оргодлыг эрэн сурвалжилж олж баривчлан, улс, иргэд, аж ахуйн нэгж байгууллагад учирсан 1,704,708,950 төгрөгийн хохирлоос мөрдөн байцаалтын шатанд 1,070,350,380 төгрөгийн хохирлыг нөхөн барагдуулсан үзүүлэлттэй ажилласан.

	Хүний эрхийг хөхиүлэн дэмжих, хамгаалах чиглэлээр эрхэлсэн ажил, хүний эрхийг хүндэлж, дээдэлдэг байдал
1. Сургалтад хүний эрх, түүнийг хэрхэн хамгаалах, эрүүгийн процесс ажиллагааг хэрхэн хуулийн дагуу, хүний эрхийн мэдрэмжтэй явуулж сургах талаар эрүүгийн процессын эрх зүй хичээлээр “Сонсогчийн шүүх”-ийг шинээр санаачлан  зохион байгуулж тэднийг бодит байдалтай холбож, сургалтын хэрэг мөрдүүлж, мөрдөгч, өмгөөлөгч, прокурор, шүүгчийн дүрд тоглуулан ганцаарчлан болон багаар хуваан ажиллуулдаг онцлог туршлагыг Цагдаагийн сургуулийн хэмжээнд 2016 оноос эхлэн хэрэгжүүлсэн нь суралцагчдын болон удирдлагын дэмжлэгийг хүлээсэн ажил болсон. Сонсогчийн шүүхийн гол зорилго нь ирээдүйд мөрдөгч, прокурор, шүүгч, өмгөөлөгч болох зорилготой сонсогч, оюутныг өөрсдийн болон бусад сонсогч, оюутны эрхийг хамгаалах талаар сургах, эрүүгийн процесс ажиллагааг явуулах дадлага хийлгэж, түүгээр нь дамжуулж процесс ажиллагаанд мэргэшүүлэх, хүний эрхийн мэдрэмжтэй болгох юм. “Сонсогчийн шүүх” нь сонсогч, оюутнуудын дунд эерэг хандлагыг бий болгож эхэлсэн. Учир нь тэд гаргасан ёс зүйн зөрчлийнхөө талаар тайлбар гаргаж, өөрсдийгөө өмгөөлөх, эрүүгийн процессын эрх зүй хичээлээр үзсэн мэдлэгээ практик турших боломж нээгдсэн. “Сонсогчийн шүүх”-ийн үйл ажиллагааг тогтмол явуулж байгаа бөгөөд МУ-ын ерөнхий боловсролын сургуулиудад “Суралцагчийн өөрийн шүүх” нэртэйгээр зохион байгуулж хэрэгжүүлэх зорилт тавин ажиллаж байна.  Энэ  төрлийн сургалт хүмүүжлийн хөтөлбөрийг АНУ, БНСУ-д тогтмол хэрэгжүүлдэг бөгөөд ихээхэн үр дүнгээ өгч иржээ.
2. Суралцагсдаа амжилтад хүргэх, мөрдөгчийн мэргэжилд эхнээс нь мэргэшүүлэх, хүний эрхийн мэдрэмжтэй болгох зорилгоор 2012 оны 12 дугаар сарын 11-ний өдөр “Хууль сахиулагч клуб”-ыг анх үүсгэн байгуулсан. Клубийн зөвлөх багшаар ажиллаж байна.Тус клубт элсэх хүсэлтэй сонсогч, суралцагсдад жил бүр мэргэжлийн болон оюутны хөгжлийн олон талт ажлыг зохион байгуулж ирсэн. Клубийн гишүүн төгсөгчдөөс Цагдаагийн байгууллагын оны шилдэг алба хаагч, Мөрдөн байцаах албаны шилдэг мөрдөгч, байгууллагын оны ажлын аваргууд зэрэг шилдэг алба хаагч нар төрөн гарсан байгаа нь клубийн үйл ажиллагааны үр дүнгийн нэг илэрхийлэл болж байна.
3. Эрх зүй, нийгмийн ухааны сургуулиас зохион байгуулсан “Ирээдүйн судлаач” сэдэвт эрдэм шинжилгээний бага хуралд 332 дугаар дамжааны сонсогч Б.Жанатын “Байцаалт ба хүний эрх” сэдэвт илтгэл, 337 дугаар дамжааны дэд түрүүч О.Төр-Одын “Цагдан хорих таслан сэргийлэх арга хэмжээнд хүний эрхийг хангах нь” сэдэвт илтгэлүүдийг тус тус удирдан хэлэлцүүлсэн. Улаанбаатар хот, 2015 он
4. 2018 оны 04 дүгээр сарын 20-нд Хууль Сахиулахын Их сургуулийн Шүүхийн Шийдвэр Гүйцэтгэх сургуулиас зохион байгуулсан “Оюуны индэр” эрдэм шинжилгээний хуралд Цагдаагийн сургуулийн 331 дүгээр дамжааны суралцагч Б.Батхуягийн “Эрүү шүүлтэд өртсөн хохирогчдын эдийн бус хохирлыг нөхөн төлүүлэх асуудал ба түүний эрх зүйн зохицуулалт сэдэвт илтгэлийг удирдан оролцож тусгай байр, ”2018 оны 04 дүгээр сарын 26-ны өдөр ХСИС-ийн бүрэлдэхүүн сургуулиудын дунд зохион байгуулсан “Бид ирээдүйн хууль сахиулагч” оюутны эрдэм шинжилгээний баг хуралд ЦС-ийн 333 дугаар дамжааны суралцагч Х.Нямбатын “Хууль сахиулагч мэргэжил ба төлөвлөлт” илтгэлийг удирдан оролцуулсан тэргүүн байранд шалгарч өргөмжлөл, үнэ бүхий зүйлээр шагнагдсан. 2017 онд Монголын Хуульчдын Холбооны Ерөнхийлөгчийн нэрэмжит “Mock trial” эрүүгийн хэргийн шүүхийн мэтгэлцээний тэмцээнд ХСИС-ийн сонсогч, суралцагчдын багийг удирдан оролцож “Дэд” байр эзэлж өргөмжлөл, медаль, мөнгөн шагналаар шагнуулсан, 2018 онд гутгаар байр эзэлсэн,  https://www.mglbar.mn/news/1971 
5. Монгол Улсын Ерөнхийлөгчийн зарлигаар  2019-2020 оныг “Хүүхдийн хөгжил, хамгааллын жил” болгосонтой холбогдуулан Хууль зүй дотоод хэргийн яамны Гэмт хэргээс урьдчилан сэргийлэх зөвлөл, Дотоод хэргийн их сургууль, Цагдаагийн ерөнхий газар хамтран “Хүүхэд буруугүй” сэдэвт тэмцээнийг хууль зүйн их дээд сургуулийн оюутан, суралцагчдын дунд 2019 оны 5 дугаар сарын 29-ний өдөр зохион байгуулсан бөгөөд ДХИС-ийн оюутан сонсогчдын багийг удирдан оролцож Тэргүүн байр эзэлсэн. https://www.facebook.com/UniversityofInternalAffairs/posts/2273799416047230/ 
6. 2019 онд олон улсын оюутны эрхийг хамгаалах өдөрт зориулан Эмнести интернэшнл монгол ТББ-аас зохион байгуулсан “Намайг сонсооч би хүний эрхийн төлөө дуугарч байна” сэдэвт илтгэлийн тэмцээнд Дотоод хэргийн их сургуулийн Эрх зүй нийгмийн ухааны сургуулийн 4 дүгээр дамжааны 10 оюутныг удирдан оролцуулснаас шилдэг 10-т оюутан Г.Ган-Эрдэнэ шалгарч, мөн тухайн оны шилдэг оюутнаар шалгарч ерөнхий сайдын шагнал хүртсэн. https://www.facebook.com/163335090409949/posts/2652615354815231/

	Эрүүгийн хэрэг хянан шийдвэрлэх ажиллагааны туршлагын талаар

1. 2012.05-одоог хүртэл ДХИС-ийн Цагдаагийн сургуулийн Эрүүгийн процессын тэнхимд багш, ахлах багш, дэд профессороор ажилладаг бөгөөд эрүүгийн процессын хичээл зааж байна. Тэр дундаа “Эрүүгийн процесс дахь хүний эрх”, “Эрүүгийн процесс дахь өмгөөлөл”, “Прокурорын хяналт” зэрэг хичээл зааж байгаа нь Эрүүдэн шүүхээс урьдчилан сэргийлэх асуудал эрхэлсэн гишүүнд байвал зохих ур чадварт шууд хамааралтай. 
2. 2008.11-2012.05, Мөрдөн байцаагч, Сүхбаатар дүүрэг дэх Цагдаагийн хэлтсийн мөрдөн байцаах 2 дугаар тасаг
3. 2008.07-2008.11, Мөрдөн байцаагч, Завхан аймгийн Тосонцэнгэл сум дахь сум дундын цагдаагийн тасаг
4. 2008.06-2008.07, Мөрдөн байцаагч, Завхан аймгийн Цагдаагийн газар, Мөрдөн байцаах тасаг

	Мэргэжлийн холбоо, байгууллагын гишүүнчлэлийн талаар
· Гишүүнчлэлгүй

	9
	Хэвлүүлсэн бүтээл болон олон нийтэд өгсөн мэдээлэл

Ном, гарын авлага: 
1. Системийн шинжилгээний үндэс. Гарын авлага. “Арвай бархан” ХХК хэвлэл. ISBN: 978-99978-888-8-4. 2018 он. Улаанбаатар хот
2. Монгол Улсад сонгууль зохион явуулахтай холбоотой үйлдэгддэг гэмт хэрэг, зөрчлийг шалгах, урьдчилан сэргийлэх арга хэмжээ. Гарын авлага (албан хэрэгцээнд). “Номын цацал” ХХК хэвлэл. 2016 он. Улаанбаатар хот
3. Гэмт хэргийн нотолгооны эрх зүй. Нэг сэдэвт бүтээл. “Арвай бархан” ХХК хэвлэл. ISBN: 978-99973-3-253-0. 2015 он. Улаанбаатар хот. 
4. Правовые основы административной ответственности должностных лиц в Монголии. Монография. “Датакарт сервис” ХХК хэвлэл. ISBN: 978-99962-968-9-5. 2015 он. Улаанбаатар хот
5. Гэмт хэргийн улмаас учирсан хохирол, нөхөн төлүүлэлт. Гарын авлага. “Китаб” ХХК хэвлэл.  ISBN: 978-99962-968-9-5. 2015 он. Улаанбаатар хот

Илтгэл, өгүүлэл.
1. “Хуулийн этгээдийн эрхийн хязгаарлалт ба баталгаажилт” илтгэл. Монгол Улсын Хүний эрхийн Үндэсний комиссоос эрхлэн гаргадаг “Хүний эрх” онол, арга зүйн сэтгүүл. 2020 оны  №2. ISSN: 2617-9288
2. Хуулийн этгээд ба гэмт хэрэг. “Цагдаа судлал” онол, арга зүйн улирал тутмын сэтгүүл. 2019 №2 /19,20/ ISBN 978-99962-8882-2-7
3. “Хүн худалдаалах гэмт хэрэгтэй тэмцэх чиглэлээрх МУ-ын хууль, эрх зүйн зохицуулалт”. БНХАУ-ын  Бээжин хотод 2019 оны 12 дугаар сарын 11-14-ний өдөр зохиогдсон  “Хүн худалдаалах гэмт хэргийг мөрдөн шалгахад хамтын ажиллагааг бэхжүүлэх нь” Монгол Улс, БНХАУ-ын  цагдаагийн ажилтны хамтарсан сургалтад тавьсан илтгэл.
4. Хилийн боомтын үйл ажиллагаа, аюулгүй байдалд тулгамдаж буй асуудлууд. “Гэмт явдалтай тэмцэх асуудал” онол, арга зүйн улирал тутмын сэтгүүл. 2019 №4 (70)
5. “Амьтан хууль бус агнуур, худалдаа, түүнийг таслан зогсоох арга зам, боломж” илтгэл. Хууль Сахиулахын Их сургууль, Гаалийн ерөнхий газар, Мөрдөн байцаах газар, Дэлхийн байгаль хамгаалах сангаас хамтран зохион байгуулсан “Хүрээлэн байгаа орчны эсрэг гэмт хэрэг, зөрчлийн өнөөгийн байдал, тулгамдаж буй асуудал, шийдвэрлэх боломж” сэдэвт эрдэм шинжилгээний хурал. 2018.05.18; “Хүрээлэн байгаа орчны эсрэг гэмт хэрэг, зөрчлийн өнөөгийн байдал, тулгамдаж буй асуудал, шийдвэрлэх боломж” сэдэвт эрдэм шинжилгээний хурлын эмхэтгэл.
6. Монгол Улсын их, дээд сургуулийн багшийн хөгжлийн эрх зүйн орчны зарим асуудал. “Хууль сахиулахуйн удирдлага” онол, арга зүйн улирал тутмын сэтгүүл. 2018 №4 (10) ISBN 978-99929-62-31-3
7. Их сургуулийн багшийн хөгжлийг дэмжих менежментийн зарим асуудал. “Хууль сахиулахуйн удирдлага” онол, арга зүйн улирал тутмын сэтгүүл. 2018 №3 (9)
8. Хуулийн этгээдэд холбогдох гэмт хэргийн криминалистик шинжийг тодорхойлох нь. “Хууль Сахиулахуй” онол, арга зүйн улирал тутмын сэтгүүл. 2017 №03,04 (14)
9. Гэмт хэргийн улмаас үүсдэг сэтгэл санааны хохирол, сэтгэл зүйн гэмтлийг танин мэдэхүйн үндэс. Илтгэл. Боловсрол, Соёл, Шинжлэх ухаан, Спортын яам, Шинжлэх ухаан технологийн сан, Монголын Залуу Эрдэмтдийн холбоо, Нийгмийн Шинжлэх Ухааны Залуу Эрдэмтдийн холбоо, Нийслэлийн залуучуудын хөгжлийн газраас зохион байгуулсан Хүрэл Тогоот-2017 эрдэм шинжилгээний хурал.  Хүрэл Тогоот-2017 эрдэм шинжилгээний бага хурлын эмхэтгэл. Улаанбаатар хот, 2017 он. 
10. “Гэмт хэрэг мөрдөхөд дэмжлэг үзүүлэх орчин үеийн зарим асуудал”. Илтгэл. ХСИС-ийн ЦС-ийн МАТ-ээс зохион байгуулсан “Гэмт хэрэг мөрдөхөд тулгамдаж буй асуудал” сэдэвт эрдэм шинжилгээний хурал. 2017.02.23
11. “Монгол Улс, БНХАУ-ын терроризмын аюул ба болзошгүй нөлөө, үр дагаврын эсрэг хамтын ажиллагаа, анхаарах асуудал”. Илтгэл. “Олон улсын хууль сахиулах байгууллагуудын хамтын ажиллагаа” сэдэвт Олон улсын эрдэм шинжилгээний хурал. БНХАУ-ын Бээжин хот. 2016.12.13-15. The 8th International Policing Forum эмхэтгэл.
12. БНХАУ дахь терроризмын аюул ба Монгол Улсын аюулгүй байдал, болзошгүй нөлөө, үр дагаврын шинжилгээ. “Терроризмын аюултай тэмцэх талаар Монгол, Хятадын хамтын ажиллагаа” сэдэвт эссэ, эрдэм шинжилгээний өгүүлэл бичлэгийн уралдааны бүтээлүүдийн эмхэтгэл. Улаанбаатар, 2016 он. БНХАУ-аас Монгол Улсад суугаа элчин сайдын яамны дэргэдэх Цэргийн атташе, Монгол Улсын Батлан хамгаалахын эрдэм шинжилгээний хүрээлэнтэй хамтран зохион байгуулсан “Терроризмын аюултай тэмцэх талаар Монгол, Хятадын хамтын ажиллагаа” сэдэвт эссэ, эрдэм шинжилгээний өгүүлэл бичлэгийн уралдаанд 3 дугаар байранд шалгарсан. 
13. Гэмт хэрэг мөрдөх орчин үеийн чиг хандлагын зарим асуудал. “Гэмт явдалтай тэмцэх асуудал” онол, арга зүйн улирал тутмын сэтгүүл. 2016 №2. /56/ ISBN 978-99929-62-31-3
14. Гэмт хэргийн улмаас учирсан сэтгэл санааны хохирлыг нөхөн төлүүлэх зарим асуудал, чиг хандлага. “Цагдаа судлал” онол, арга зүйн улирал тутмын сэтгүүл. 2016 №1,2 /17,18/ ISBN 978-99962-8882-2-7
15. Эрүүгийн процессын ажиллагаан дахь хохирогчийн эрх зүйн байдал, тулгамдаж буй зарим асуудал. Монгол Улсын Их сургуулийн Хууль Зүйн сургууль, Хууль сахиулахын Их сургуулийн Эрх зүйн, нийгмийн ухааны сургуулиас хамтран зохион байгуулсан “Эрх зүйн процесс, онол практик” эрдэм шинжилгээний бага хуралд шилдэг илтгэлээр шалгарч хэлэлцүүлсэн. 2015.03.26. “Эрх зүйн процесс, онол практик” Эрдэм шинжилгээний бага хурлын эмхэтгэл, Улаанбаатар, 2015 он
16. Гэмт хэрэг мөрдөх ажиллагаанд дэмжлэг үзүүлэх орчин үеийн чиг хандлага. “Гэмт явдалтай тэмцэх асуудал” онол, арга зүйн улирал тутмын сэтгүүл. 2015 №4. /54/ ISBN 978-99929-62-31-3
17. Нотлох ажиллагааны үе шатны зарим асуудал. “Гэмт явдалтай тэмцэх асуудал” онол, арга зүйн улирал тутмын сэтгүүл. 2015 №2. /52/ ISBN 978-99929-62-31-3 
18. Нотолгоо гэж юу вэ. (үргэлжлэл). “Цагдаа судлал” онол, арга зүйн улирал тутмын сэтгүүл. 2015 №3. /14/. ISBN 978-99962-8882-2-7
19. Нотолгоо гэж юу вэ? (Канад улсын эрх зүйн зохицуулалт). “Цагдаа судлал” онол, арга зүйн улирал тутмын сэтгүүл. 2015 №2 /14/ ISBN 978-99962-8882-2-7
20. Хууль сахиулах үйл ажиллагааны шинэчлэлд хүний нөөцийн сэтгэлгээний шинэчлэлийн эзлэх байр суурь. “Цагдаа судлал” онол, арга зүйн улирал тутмын сэтгүүл. 2014 №3,4 /11/ ISBN 978-99962-8882-2-7
21. Гэмт хэрэг, гэмт хэрэгтэнтэй тэмцэхэд байршил тогтоох системийг ашиглах зарим асуудал. “Цагдаа судлал” онол, арга зүйн улирал тутмын сэтгүүл. 2013 №3 /8/ ISBN 978-99962-8882-2-7
22. Гэмт хэргийн улмаас учирсан хохирлыг нөхөн төлүүлэх тухай бие даасан хуулийн хэрэгцээ, шаардлага. “Гэмт явдалтай тэмцэх асуудал” онол, арга зүйн улирал тутмын сэтгүүл. 2013 №2. /44/ ISBN 978-99929-62-31-3. ЦЕГ-аас зохион байгуулсан “Зарим төрлийн гэмт хэргийг бууруулах арга зам” сэдэвт эрдэм шинжилгээний бага хуралд хэлэлцүүлсэн.
23. Гэмт хэргийн улмаас учирсан хохирлыг нөхөн төлүүлэх эрх зүйн зохицуулалтын зарим асуудал. “Гэмт явдалтай тэмцэх асуудал” онол, арга зүйн улирал тутмын сэтгүүл. 2012 №3,4. /41,42/ ISBN 978-99929-62-31-3

Захиалгат судалгааны ажил:
1. ХСИС-ийн Эрдэм шинжилгээний хүрээлэнгийн цагдаа судлалын төвөөс хийж буй “Бусдын эд хөрөнгийг хулгайлах гэмт хэргийн түгээмэл төрөл, түүний шалтгаан нөхцөл” сэдэвт судалгааны ажлын хүрээнд “Бусдын эд хөрөнгийг хулгайлах гэмт хэргийг илрүүлэх, нотлох ажиллагаанд анхаарах зарим асуудал” сэдвээр судалгааны ажил гүйцэтгэсэн. Улаанбаатар хот, 2012 он. 
2. Цагдаагийн байгууллагын хөгжлийн хөтөлбөрийн зорилго, зорилтыг хэмжих шалгуур үзүүлэлт, эрсдэлийг тодорхойлох ажлын хэсгийн захиалгат судалгаа, 2014 оны 4 сараас 10 дугаар сар.
3. Хулгайлах гэмт хэргийн нөхцөл байдал, анхаарах асуудал (Олон улсын цагдаагийн байгууллагын туршлагыг өөрийн орны онцлогт тохируулан судалж, практикт нэвтрүүлэх арга замыг тодорхойлох) судалгаа. 2017 оны 05 дугаар сарын 11-06 дугаар сарын 20.

Өгсөн санал:
1. Цагдаагийн албаны тухай хуулийн хэрэгжилтийг хангах шаардлагатай эрх зүйн баримт бичгийг боловсруулах ажлын багт орж ажиллан “Иргэний зөвлөлийн дүрэм”-д санал боловсруулж өгөв. Улаанбаатар, 2013 он

Хэлэлцүүлсэн илтгэл, оролцсон сургалт:
1. “Хүн худалдаалах гэмт хэргийг мөрдөн шалгахад хамтын ажиллагааг бэхжүүлэх нь”, Монгол Улс, БНХАУ-ын цагдаагийн ажилтны хамтарсан сургалт, БНХАУ, Бээжин хот, 2019.12.11-14, https://www.uia.gov.mn/news-details/59 
2. “Хуулийн этгээдэд холбогдох гэмт хэргийн криминалистик шинжийг тодорхойлох зарим асуудал” илтгэл, Монголын Хуульчдын холбооны Хууль зүйн шинжлэх ухаан, хууль зүйн боловсролын хөгжлийг дэмжих асуудал эрхэлсэн хороо, МУИС-ийн Хууль зүйн сургуулийн Нийтийн эрх зүйн тэнхим хамтран зохион байгуулсан “Эрүүгийн процессын эрх зүйд тулгамдсан зарим асуудал” сэдэвт хэлэлцүүлэг, 2017.12.08, https://www.mglbar.mn/news/2436 бичлэг, https://www.youtube.com/watch?v=WUyGi8lSV9o 
3. Эрүүгийн хууль, Зөрчлийн тухай, Эрүүгийн хэрэг хянан шийдвэрлэх тухай, Зөрчил шалган шийдвэрлэх тухай, Шүүхийн шийдвэр гүйцэтгэх тухай, Прокурорын тухай хуулийн хэрэгжилтийг хангах бэлтгэл ажлын хүрээнд зохион байгуулсан сургалт, ХЗДХЯ-ны Ажлын хэсэг, Говьсүмбэр, Дорноговь аймаг, 2017.06.12-26, http://gobisumber.police.gov.mn/news/content/id/971/type/33 http://mminfo.mn/news/view/13032 
4. СХД-ийн цагдаагийн хэлтсийн алба хаагчдад хийсэн “Сонгуультай холбоотой хууль, тогтоомж зөрчигдсөн үед цагдаагийн алба хаагчийн гүйцэтгэх үүрэг” сэдэвт сургалт, 2016.05.27, http://songino-2.police.gov.mn/news/content/id/1042/type/33 

Хэвлэл мэдээллийн хэрэгсэлд өгсөн ярилцлага, нийтлэл: 
1. ТВ9 телевиз. “Хүүхэд буруугүй” сэдэвт мэдлэг сорих тэмцээн, 2019.05.31, https://www.facebook.com/UniversityofInternalAffairs/posts/2275538535873318
2. GTV телевиз. “Мөрөөдлийн мэргэжил” нэвтрүүлэг, Би цагдаа, 2018.09.22, https://www.youtube.com/watch?v=PWTplq7DDeg&feature=share&fbclid=IwAR2uuh1mxx64p1e-bHFgMwFY76_tTV9pqNbIoQVNqWPPuQMygNHtRx8yto8 
3. Хууль Сахиулах Их сургуулийн “Тэргүүний багш”-ийн ярилцлага, 2018.01.10, http://www.infomongol.mn/a/154793 
4. Я.Цэлмэн: “Сонголтдоо эргэлзсэн ч төрөлх сургуульдаа ажиллахаар шийдсэн” ярилцлага, 2018.01.09,  http://time.mn/m7b.html

	Ярилцлагын товчлол:

Оролцогч Я.Цэлмэнгийн удирдах албан тушаалтан байсан, хамтран ажиллаж байсан, оюутан, сонсогч зэрэг 16 хүнээс асуулт асууж, ярилцлага хийсэн. Эдгээр хүмүүсийн нэрсийг нууцална гэсэн амлалт өгсний үндсэн дээр ярилцсан учраас тэдгээрийн нэр, албан тушаалыг бичихгүй байх нь зүйтэй гэж үзлээ.

Нэр дэвшигч Я.Цэлмэнгийн удирдах албан тушаалтан, хамт ажиллаж байсан, оюутан, сонсогч зэрэг хүмүүстэй уулзаж ярилцлага хийсэн. Ярилцсан хүмүүс Я.Цэлмэнг эрүүгийн эрх зүйн чиглэлээр өндөр мэргэшсэн, хүний эрхийн мэдрэмжтэй, заах арга зүй сайтай, сурсан мэдсэн зүйлээ эрдэм шинжилгээний эргэлтэд оруулах чиглэлээр идэвх санаачилгатай ажилладаг, тууштай, нэг ажил эхэлбэл заавал ард нь гарах гэж зүтгэдэг хэмээн тодорхойлсон. Мөн хувь хүний хувьд хүнлэг, хүмүүстэй эелдэг найрсаг харьцаатай, сонсогчийн эрх ашгийг хамгаалах тал дээр санаачилгатай ажилладаг гэсэн. Үүний зэрэгцээ ярилцлагад оролцогчид түүнийг англи, франц, солонгос, орос хэл дээр материал судалж, ажиллах чадвартай нь нэг давуу тал гэж дүгнэсэн. 

Я.Цэлмэн нь мөрдөн байцаагчаар ажилласны зэрэгцээ арав гаруй жил эрүүгийн эрх зүйн хүрээнд 10 орчим хичээл зааж байгаа бөгөөд тэр дундаа “Эрүүгийн процесс дахь хүний эрх”, “Эрүүгийн процесс дахь өмгөөлөл”, “Прокурорын хяналт” зэрэг хичээл зааж байгаа нь Эрүүдэн шүүхээс урьдчилан сэргийлэх асуудал эрхэлсэн гишүүнд байвал зохих мэдлэг, ур чадварт шууд хамааралтай. Мөн Я.Цэлмэнгийн хүний эрхийн чиглэлээрх мэдрэмж, хандлагыг тодруулах асуултад маш олон давтагдсан асуудал бол “Сонсогчийн шүүх”-ийг сургууль дээрээ амжилттай нэвтрүүлсэн тухай байсан. Сонсогчийн шүүхийн гол зорилго нь ирээдүйд мөрдөгч, прокурор, шүүгч, өмгөөлөгч болох зорилготой сонсогч, оюутныг өөрсдийн болон бусад сонсогч, оюутны эрхийг хамгаалах талаар сургах, эрүүгийн процесс ажиллагааг явуулах дадлага хийлгэж, түүгээр нь дамжуулж процесс ажиллагаанд мэргэшүүлэх, хүний эрхийн мэдрэмжтэй болгох юм.

Нэр дэвшигчийн талаар ярилцлага хийх явцад сөрөг сэтгэгдэл, шүүмж огт гараагүй бөгөөд сул талын талаар “Шударга бус зүйлийн өмнө дарга, цэрэг гэлгүй хатуу шүүмж хэлдэг” гэсэн болно. Мөн хувь хүний шударга, ёс зүйтэй болохыг тодотгосон зүйл бол “хүмүүсийн нөлөөнд автахгүй, миний хувьд асуудал гарлаа гэхэд лав л Цэлмэн дээр очиж гуйж чадахгүй. Зарчимч гэдэг имижээ бүрдүүлж чадсан хүн”,  “Дүн гаргахдаа тун шударга ханддаг” хэмээх хөндлөнгийн дүгнэлт батлан харуулна. 

Нэр дэвшигч Я.Цэлмэн Эрүүдэн шүүхээс урьдчилан сэргийлэх асуудал эрхэлсэн гишүүнээр томилогдвол дүрэм, журмаа боловсруулах, нэгжээ байгуулахдаа НҮБ-ын энэ чиглэлээр гаргасан зөвлөмж, хэм хэмжээнд нийцүүлж ажиллахын зэрэгцээ, мэргэшсэн иргэний нийгмийн байгууллага, мэргэжилтнүүдтэй хамтран ажиллахаа илэрхийлсэн. 

Ажлын хэсэг Я.Цэлмэнг 2021 оны 02 дүгээр сарын 05-ний өдөр Эрүү шүүлтээс урьдчилан сэргийлэх асуудал эрхэлсэн гишүүний сонгон шалгаруулалтад оролцогчоор бүртгэж, түүний нэр болон товч танилцуулгыг УИХ-ын цахим хуудаст байршуулсан бөгөөд оролцогчийн талаарх мэдээллийг иргэд, олон нийтээс авах, илтгэгч гишүүнийг тохиолдлын журмаар томилж мэдээлэл цуглуулах ажиллагааг гүйцэтгэсэн. 2022 оны 02 дугаар сарын 17-ны өдрийн 11:00 цагаас томилгооны сонсголыг зохион байгуулахаар товлож, иргэн, хуулийн этгээд, хэвлэл мэдээллийн байгууллагын төлөөллийг хүсэлтээр нь бүртгэж томилгооны сонсголд оролцох боломж олгосон. Энэхүү сонсголд нэр дэвшигч Я.Цэлмэн өөрийгөө товч танилцуулж, улмаар Ажлын хэсгийн гишүүд болон сонсголд оролцогч иргэн, хуулийн этгээд түүнээс асуулт асууж хариулт авсан. Томилгооны сонсголыг Монгол Улсын Их Хурлын албан ёсны фэйсбүүк хуудас (ParliamentMN)-аар шууд дамжуулсны зэрэгцээ олон нийтэд хүргэх боломжийг хэвлэл мэдээллийн байгууллагуудад олгосон.

2022 оны 04 дүгээр сарын 08-ны өдөр Ажлын хэсэг хуралдаж, илтгэгч гишүүний тайланг сонсгож, асууж тодруулсан бөгөөд оролцогч тус бүр Эрүү шүүлтээс урьдчилан сэргийлэх асуудал эрхэлсэн гишүүнд тавигдах шаардлагыг хангаж буй эсэх талаарх санал, үндэслэлээ Ажлын хэсгийн гишүүд илэрхийлж зөвлөлдсөн. Үүний дараа Ажлын хэсгийн нууц санал хураалт явуулахад Я.Цэлмэн нь Ажлын хэсгийн 9 гишүүний 6-ын саналыг авсан. 

Энэ тайланд танилцуулсан мэдээллийг нэгтгэн харвал нэр дэвшигч Я.Цэлмэн нь Монгол Улсын Хүний эрхийн Үндэсний Комиссын тухай хууль, Хүний эрхийн Үндэсний Комиссын болон Эрүү шүүлтээс урьдчилан сэргийлэх асуудал эрхэлсэн гишүүнийг сонгон шалгаруулах журамд заасан шаардлагыг бүрэн хангасан гэж Ажлын хэсэг дүгнэж байна. 



Хавсралт: тайлан гаргахад тулгуурласан баримт

· Оролцогчийн анкет;
· Хэвлүүлсэн бүтээл болон олон нийтэд өгсөн мэдээллийн хуулбар;
· Бусад холбогдох баримт.

